
Ein partneriaid

WALES

Taith bywyd gwyllt a choetir Glan Faenol
Taith �medrol lle byddwch yn gweld coetir cynhenid amrywiol a pharcdir hynafol. Mwynhewch olygfeydd o’r tŷ a’r gerddi ym Mhlas
Newydd a mynyddoedd Eryri. Os byddwch yn lwcus efallai y byddwch yn cael cip ar forlo yn Afon Menai.

Gwybodaeth

Cyfeiriad: Glan Faenol, ger Bangor, Gwynedd, Wales

Map AO: Landranger 114 and 115

Gweithgaredd: Cerdded

Cymedrol: Llwybrau coetir troellog a all fynd yn fwdlyd
pan fydd hi’n wlyb. Am ragor o fanylion, darllenwch yr
adran Tirwedd. 

Addas i gŵn: Croeso i gŵn ond rhaid iddynt gael eu
cadw ar dennyn lle gall anifeiliaid fod yn pori.

Llwybr llawn: Milltiroedd: 1.5 (km: 2.4)

Mynediad: Heriol

Hyd: 1 awr - 1 awr 30 munud

Tirwedd

Bydd y daith gerdded yn mynd â chi trwy lwybrau
coetir troellog, a all fod yn fwdlyd ac sy’n wlyb yn aml.
Mae rhai ardaloedd wedi eu gorchuddio â llwybr
bordiau, �da rhai grisiau, sy’n gwneud y daith yn
anaddas i gadeiriau gwthio. 

Cyfanswm y camau: 11

Man cychwyn: Ardal bicnic yng Nghlan Faenol, cyfeirnod grid: SH532698

Anelwch at waelod yr ardal bicnic a thrwy’r giât mochyn, ewch yn syth ymlaen i lawr y
cae (�da chŵn ar dennyn) tuag at Afon Menai.

1.

Wrth nesu at �rion y cae fe welwch Wal y Faenol. Ewch trwy’r giât i’r coetir.2.

Dilynwch y llwybr trwy’r coed a mwynhau lliwiau coetir Glan Faenol. Gadewch y coetir
trwy giât fechan arall.

3.

Trowch eich cefn ar yr Afon a cherdded i fyny’r cae am 50 llath (45m) neu at bont a giât
mochyn ar y dde i chi. Ewch trwy’r giât a mynd i mewn i Goed y Tŷ Cwch.

4.

Dilynwch y llwybr trwy’r coed. Yn y pen draw byddwch yn croesi pont arall ac yna
byddwch yn cyrraedd trac. Gallwch dorri’r daith yn fyr yma trwy droi i’ch chwith a dilyn
y trac nes cyrhaeddwch chi giatiau gwyrdd. Ewch trwy’r giatiau (sy’n dyddio’n ôl i’r
amser pan oedd gan yr ystâd gasgliad o anifeiliaid egsotig a cheirw i’w hela). Dilynwch
y rhodfa rhwng y coed at giât arall, yma gallwch droi i’r chwith a dychwelyd i’r maes
parcio.

5.

Croeswch y trac a dal i fynd i ardal arall wahanol o goetir. Ar ôl dringo grisiau ewch
trwy’r giât mochyn i gae.

6.

Gan gadw cŵn ar dennyn, cerddwch i fyny’r cae, gan ddilyn y ffens ar y chwith i chi.7.

Ym mhen uchaf y cae ewch i mewn i Goetir Cefn Gwyn trwy giât mochyn arall.
Dilynwch y llwybr heibio’r coed derw, ynn a masarn aeddfed nes y cyrhaeddwch chi giât
mochyn arall.

8.

Trwy’r giât hon dilynwch y ffens ar draws pen uchaf y cae at giât mochyn arall. Ewch
trwy’r giât yma a throi i’r chwith a cherdded groesgornel ar draws y cae at y giât dan y
coed.

9.

Fe welwch chi giât dairongl: giât yw hon sydd wedi ei dylunio i adael defaid i mewn ond
i rwystro gwartheg rhag dod i’r llwybr. Ewch trwy’r giât hon a dilyn y llwybr nes

10.

cyrhaeddwch chi giât mochyn.

Ewch trwy’r giât olaf yma a throi i’r chwith i gael gorffwys yn haeddiannol yn yr ardal
bicnic.

11.


